Nafarroako Parlamentuko Mahaiak, 2020ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea José Luis Sánchez de Muniáin Lacasia jaunak aurkeztutako galdera, euskarazko komunikazio-enpresentzako laguntzak emateko baldintzak aldatu izanari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2020ko otsailaren 3an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikia dagoen Juan Luis Sánchez de Muniáin Lacasia jaunak, Legebiltzarreko Erregelamenduan ezarritakoaren babesean, honako galdera hau aurkezten du, Herritarrekiko Harremanetako kontseilari Ana Ollo andreak Osoko Bilkuran ahoz erantzun dezan:
Zure ustez, euskarazko hedabide-enpresei laguntzak emateko baldintzetan sartu dituzun aldaketak lagungarriak al dira Nafarroako komunikazio-profesionalendako babesa eta objektibotasuna lortzeko?
Iruñean, 2020ko urtarrilaren 30ean
Foru parlamentaria: Juan Luis Sánchez de Muniáin Lacasia
